 
МОНГОЛ УЛСЫН ИХ ХУРЛЫН 
2018 ОНЫ НАМРЫН ЭЭЛЖИТ ЧУУЛГАНЫ 
НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 

БАЙНГЫН ХОРООНЫ 11 ДҮГЭЭР САРЫН 20-НЫ ӨДӨР /МЯГМАГ ГАРАГ/-ИЙН 
ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-2

	  2.
	Хуралдааны дэлгэрэнгүй тэмдэглэл: 
	

	 
	1. Эрүүл мэндийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.07.09-ний өдөр өргөн мэдүүлсэн, эцсийн хэлэлцүүлэг/
	3

	 
	2. Ажлын хэсэг байгуулах тухай /Нөхөн үржихүйг дэмжих зохицуулалтын тухай хуулийн төсөл болон хамт өргөн мэдүүлсэн хуулийн төслүүд/
	3-5


 Монгол Улсын Их Хурлын 2018 оны намрын ээлжит чуулганы 
Нийгмийн бодлого, боловсрол, соёл, шинжлэх ухааны байнгын хорооны 
11 дүгээр сарын 20-ны өдөр /Мягмар гараг/-ийн 
хуралдааны товч тэмдэглэл
 

Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 28 минутад Төрийн ордны “Г” танхимд эхлэв. 
 
Чөлөөтэй: Ц.Цогзолмаа;
Эмнэлгийн чөлөөтэй: Г.Мөнхцэцэг; 
Тасалсан: Л.Оюун-Эрдэнэ, Б.Ундармаа, Н.Номтойбаяр, Я.Санжмятав, Н.Учрал, С.Чинзориг, С.Эрдэнэ.
 
Нэг. Эрүүл мэндийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.07.09-ний өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Батлан хамгаалах яамны Стратегийн бодлого, төлөвлөлтийн газрын дарга, бригадын генерал Г.Сайханбаяр, мөн яамны Хуулийн хэлтсийн дарга, хурандаа Г.Энхболд, Эрүүл мэндийн яамны Бодлого, төлөвлөлтийн газрын дарга Р.Оюунханд нар оролцов.
 
Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, референт Э.Баттогтох нар байлцав. 
 
Хуулийн төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно. 
 
Байнгын хорооноос гарах танилцуулгыг Улсын Их Хурлын гишүүн Д.Ганболд Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 14 цаг 30 минутад хэлэлцэж дуусав.

 
Хоёр. Ажлын хэсэг байгуулах тухай /Нөхөн үржихүйг дэмжих зохицуулалтын тухай хуулийн төсөл болон хамт өргөн мэдүүлсэн хуулийн төслүүд/
 

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ш.Ариунжаргал, референт Э.Баттогтох нар байлцав. 
 
Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг Нөхөн үржихүйг дэмжих зохицуулалтын тухай хуулийн төслийг чуулганаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай Байнгын хорооны тогтоолын төслийг танилцуулав. 
 
Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.
 
Ё.Баатарбилэг: - Ажлын хэсэг байгуулах тухай Байнгын хорооны тогтоолын төслийг баталъя гэсэн санал хураалт явуулъя. 
 
Зөвшөөрсөн: 
6
Татгалзсан: 

4
Бүгд: 


10
60.0 хувийн саналаар Байнгын хорооны тогтоол батлагдлаа. 
 
Нөхөн үржихүйг дэмжих зохицуулалтын тухай хуулийн төсөл болон хамт өргөн мэдүүлсэн хуулийн төслүүдийг чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах ажлын хэсгийн ахлагчаар Улсын Их Хурлын гишүүн Н.Учралыг томилов. 
 
Хуралдаан 6 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 14 цаг 34 минутад өндөрлөв. 

МОНГОЛ УЛСЫН ИХ ХУРЛЫН
2018 ОНЫ НАМРЫН ЭЭЛЖИТ ЧУУЛГАНЫ 
НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 
БАЙНГЫН ХОРООНЫ 11 ДҮГЭЭР САРЫН 20-НЫ ӨДӨР 
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Ё.Баатарбилэг: - Нийгмийн бодлого, боловсрол, соёл, шинжлэх ухааны байнгын хорооны 2018 оны 11 сарын 20-ны өдрийн хуралдаан эхлэх гэж байна. Ирвэл зохих 19 гишүүнээс 10 гишүүн ирсэн. 52.6 хувьтай. Ирц бүрдсэн тул хурлаа эхэлье. 
 
Өнөөдрийн хурлаар хэлэлцэх асуудлыг танилцуулъя. Нэгдүгээрт, Эрүүл мэндийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдааны эцсийн хэлэлцүүлэгт бэлтгэх асуудал. 
 
Хоёрдугаарт, Нөхөн үржихүйг дэмжих зохицуулалтын тухай хуулийн төслийг чуулганаар хэлэлцүүлэх бэлтгэх хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай Байнгын хорооны тогтоолын төсөл хэлэлцэнэ. 
 
Хэлэлцэж байгаа асуудалтай холбоотой өөр саналтай гишүүн байна уу? Байхгүй байна. Хэлэлцэх асуудалдаа оръё. 
 
Нэгдүгээрт, Эрүүл мэндийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдааны эцсийн хэлэлцүүлэгт бэлтгэх асуудлыг хэлэлцье. 
 
Хуулийн төслийг эцсийн хэлэлцүүлэгт бэлтгэсэн тухай танилцуулгыг хуулийн төслийн эцсийн хувилбарын хамт тараасан байгаа. Тэгэхээр Байнгын хорооны хуралдааны дэгийн дагуу танилцуулгатай холбогдуулан асуух асуулттай гишүүд байна уу? Байхгүй байна. 
 
Эрүүл мэндийн тухай хуульд нэмэлт, өөрчлөлт оруулах тухай хуулийн төсөл асуулт байхгүй учраас төслийг нэгдсэн хуралдааны эцсийн хэлэлцүүлэгт бэлтгэх асуудлыг хэлэлцэж дууслаа. 
 
Байнгын хорооны танилцуулга унших гишүүнээр Улсын Их Хурлын гишүүн Д.Ганболд гишүүн уншчих юм уу. За Д.Ганболд гишүүнийг томиллоо. 
 
Дараагийн хэлэлцэх асуудалдаа оръё. Нөхөн үржихүйг дэмжих зохицуулалтын тухай хуулийн төслийг чуулганаар хэлэлцүүлэх бэлтгэх хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай Байнгын хорооны тогтоолын төсөл хэлэлцэнэ. 
 
Байнгын хорооны гишүүдэд Улсын Их Хурлын чуулганы хуралдааны дэгийн тухай хуулийн 16.5-д төслийн зохицуулах харилцааны ач холбогдол, хамрах хүрээг харгалзан Улсын Их Хурлын дарга, Байнгын хороо, нам, эвслийн бүлэг төслийг чуулганаар хэлэлцүүлэх бэлтгэх хангах, санал, дүгнэлтийн төсөл боловсруулах үүрэг бүхий ажлын хэсгийг гишүүд, мэргэжилтнүүдийн оролцоотойгоор байгуулж болно гэсэн дэгийн дагуу энэ Байнгын хорооны ажлын хэсэг байгуулах тогтоолын төслийг оруулж байгаа юм. 
 
Би тогтоолын төслийг Та бүхэнд танилцуулъя. Ажлын хэсэг байгуулах тухай Байнгын хорооны тогтоол. 2018 оны 11 сарын. Энэ өдөр нь хэднээр явах юм? 20-ны өдөр. Улаанбаатар хот. Ажлын хэсэг байгуулах тухай. 
 
Монгол Улсын Их Хурлын тухай хуулийн Хорин нэгдүгээр зүйлийн 21.5 дахь хэсэг, Гучин гуравдугаар зүйлийн 33.11 дэх хэсгийг тус тус үндэслэн ТОГТООХ нь: 
 
Нэг. Нөхөн үржихүйг дэмжих зохицуулалтын тухай хуулийн төслийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг дараах бүрэлдэхүүнтэйгээр байгуулсугай. 
 
Ажлын хэсгийн ахлагч гээд. Тэгээд гишүүд гээд 5 гишүүнтэйгээр санал орж ирж байгаа. 
 
Хоёрт. Ажлын хэсэгт мэргэжил, арга зүйн туслалцаа үзүүлэх дэд хэсгийг дараах бүрэлдэхүүнтэйгээр байгуулсугай гээд. Ажлын хэсгийн дэд хэсгийн ахлагчаар Нийгмийн бодлогын байнгын хорооны албаны Ж.Чимгээ. Ажлын дэд хэсэгт Эрүүл мэндийн яамны Бодлого, төлөвлөлтийн газрын дарга Р.Оюунханд, Эрүүл мэндийн яамны Бодлого, төлөвлөлтийн газрын мэргэжилтэн Н.Оюунгэрэл, Эрүүл мэндийн яамны Эмнэлгийн тусламжийн газрын мэргэжилтэн Б.Цэвэлмаа, Хууль зүй, дотоод хэргийн яамны Хууль зүйн бодлогын мэргэжилтэн Т.Нарантунгалаг, Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын мэргэжилтэн Ш.Маяа, Хүний эрхийн Үндэсний Комиссын Хүний эрхийн боловсрол, судалгааны хэлтсийн ахлах Ц.Адъяахишиг, Эх, хүүхдийн эрүүл мэндийн үндэсний төвийн Үргүйдэл, нөхөн үржихүйн төвийн эрхлэгч М.Пүрэвтогтох, Анагаахын шинжлэх ухааны үндэсний их сургуулийн Эх барих эмэгтэйчүүд судлалын тэнхимийн дэд профессор Д.Янжинсүрэн, Анагаахын шинжлэх ухааны үндэсний их сургуулийн эмгэг бүтэц, үйл судлалын тэнхимийн багш Э.Одхүү, Монголын эх барих эмэгтэйчүүдийн эмч нарын нийгэмлэгийн тэргүүн Б.Цэдмаа, Анухамед эмнэлгийн зөвлөх эмч н.Батсүх, Юнимед интернэйшнл эмнэлгийн Үр шилжүүлэн суулгах төвийн тасгийн эрхлэгч Р.Хадбаатар, ажлын хэсгийн нарийн бичгийн дарга, Нийгмийн бодлогын байнгын хорооны ажлын албаны референт Б.Мажигсүрэн, Эрүүл мэндийн яамны Эмнэлгийн тусламжийн газрын мэргэжилтэн А.Бархас. 
 
Гуравдугаарт, шаардлагатай гэж үзвэл холбогдох яамны болон мэргэжлийн байгууллагын төлөөллийг ажлын дэд хэсгийн бүрэлдэхүүнд оруулан ажиллуулахыг ажлын хэсгийн ахлагчид зөвшөөрсүгэй гэсэн ийм Байнгын хорооны тогтоолын төсөл байгаа. 
 
Хуулийн төсөл санаачлагчийн зүгээс бас Улсын Их Хурлын гишүүн Н.Учрал ажлын хэсгийг ахлах санал ирүүлсэн юм билээ. Тэгээд одоогоор бол ажлын хэсгийн ахлагчид нэг хүн нэр дэвшүүлэх. Шууд. Нэгээс олон хүн нэр дэвшүүлж санал хурааж шийдвэрлэнэ. 
 
Тэгэхээр ажлын хэсэг. Эхлээд ажлын хэсгийн ахлагчаар ажиллах саналтай гишүүд байвал Та бүхэн нэрээ дэвшүүлэх боломжтой байна. Тэгээд ажлын хэсгийн ахлагчаа ажиллах саналтай гишүүн байна уу? 
 
За тэгвэл ажлын хэсгийн ахлагч. Энэ чинь тус бүрд нь санал хураах юм уу? Тэгвэл Н.Учрал гишүүнийг ингээд сонгочхож байгаа гэсэн үг. Шууд юм чинь. Тийм ээ. Тэгээд Н.Учрал гишүүн Байнгын хороодын гишүүдээс орох гишүүд ээ 4 гишүүнийг оруулаад 5 гишүүнтэйгээр энэ тогтоолын төслийг баталбал ямар вэ гэж ингэж байгаа. Энэ тогтоолтой холбоотой асуух. Тогтоолын төсөлтэй холбоотой асуух асуулттай гишүүд байна уу? Алга байна. 
 
Тогтоолын төсөл дээр саналтай гишүүн байна уу? Байхгүй байна. 
 
Тэгвэл Н.Учрал гишүүнээр ахлуулаад. Н.Учрал гишүүн Байнгын хороодын, Улсын Их Хурлын гишүүдээс энэ ажлын хэсэгт орох гишүүдээс санал аваад 4 гишүүн нэмээд 5 гишүүнтэйгээр үндсэн ажлын хэсгийг бүрдүүлээд энэ тогтоолыг, “Ажлын хэсэг байгуулах тухай” тогтоолыг баталъя гэсэн саналын томьёоллоор санал хураалт явуулъя. Санал хураалт гишүүд ээ. 
 
10 гишүүн оролцож, 6 гишүүн дэмжиж, 60.0 хувийн саналаар санал дэмжигдлээ. Байнгын хорооны тогтоолын төсөл батлагдлаа. 
 
Үүгээр өнөөдрийн Байнгын хорооны хуралдаанаар хэлэлцэх хоёр асуудлаа хэлэлцэж дууслаа. Байнгын хорооны гишүүдэд баярлалаа. 

 
Дууны бичлэгээс буулгасан:

